
				এই পৃষ্ঠাটোৰ বৈধকৰণ হৈছে
৯১
কুমৰ-হৰণ





ত্রিদশে বোলন্ত কিবা পুছিলা আমাত৷

কোন বস্তু আছে মাৰ নচলে তোমাত৷৷

তোমাৰ পুত্ৰক মাৱ দিলো এহি ভাগ।

ভুঞ্জন্তোক পূজা এহি ত্রিদশৰ আগ৷৷

এহি বুলি ত্ৰিদশ গৈলন্ত নিজ থান।

অগ্র পূজা বলি সবে ভুঞ্জা যতমান৷৷

ভোজনৰ ছোটে বড় ওলমিল পেট।

সন্মুখে চাহন্তে ভালে নেদেখাহা হেট॥

ঘোড়াৰ পিঠিত গজ কন্ধৰ উপৰে৷

আৰোহিবে নোৱাৰাহা উদৰৰ ভৰে৷৷

মুষিক গোটক তুমি খুজি পাইলা যান।

তাহাত উঠিয়া ফুৰা সদা সৰ্ব্বস্থান৷৷

গজমুণ্ড নিকালিয়া আছে এক দান্ত৷

কৰত মোদক তুমি নকৰা বিশ্ৰান্ত ৷৷

উঠি আসি দেখি মোক ৰণে দিলা ধাৰ৷

পালটি যায়োক হেৰা কৰো নমস্কাৰ ৷৷

তথাপি যুজাহা কষ্ট নকৰিয়া মনে৷

ঘসাইবোহো তেবে লেটপেট কৰি ৰণে৷৷

হেন শুনি গণপতি ক্ৰোধ কৰি বৰ৷

সামৰ হিয়াত মাৰিলন্ত দশ শৰ॥

